
 агентлиги директори  

Наманган вилояти ҳокимлигида 2023 йил 12 ойи учун коррупцияга 

қарши курашиш тизимининг амал қилиши ҳақида 

УМУМИЙ ҲИСОБОТ 

 

I. Коррупцияга қарши курашиш бўйича 2023 йилга мўлжалланган 

давлат дастури асосида вилоят ҳокимлигининг алоҳида чора-тадбирлар 

дастури ва “Йўл харитаси” тасдиқланган. 

Вилоят ҳокимлиги томонидан Ўзбекистон Республикаси 

Президентининг Ўзбекистон Республикаси Президентининг “Коррупцияга 

қарши курашиш фаолиятини самарали ташкил этишга доир қўшимча чора-

тадбирлар тўғрисида” 2021 йил 6 июлдаги ПҚ–5177-сон қарори ижросини 

таъминлаш мақсадида 2022 йил 9 июль куни 131-6-0-Q/21-сон қарори қабул 

қилиниб, 2021 йил 1 октябрдан бошлаб вилоят ҳокимлигида мавжуд штат 

бирликлари доирасида коррупцияга қарши ички назорат бўлими фаолияти 

йўлга қўйилди.  

2022 йил 17 декабрь куни ўтказилган очиқ мустақил танлов якунига 

кўра, вилоят ҳокимининг 2021 йил 20 декабрдаги 422-6-0-Q/21-сон қарори 

билан Эрматов Дониѐр Пулатович Наманган вилояти ҳокимлигининг 

коррупцияга қарши ички назорат бўлими бошлиғи лавозимига тайинланган. 

Вилоят ҳокимлиги бошқарув аппаратида 62 та штат бирлиги мавжуд 

бўлиб, вилоят ҳокими, вилоят ҳокимининг соҳалар 8 нафар ўринбосарлари, 

вилоят ҳокимининг маҳаллий саноатни ривожлантириш масалалари бўйича 

ѐрдамчиси, 3 нафар маслаҳатчи, 1 та Ишлар бошқармаси, 4 та гуруҳ, 9 та 

котибият ва 4 та бўлим фаолият кўрсатиб келмоқда.  

2023 йилнинг 12 ойида 59 нафар бошқарув ходимлари ишлаган бўлса, 3 

нафар штат бирлиги вакант ҳисобланади. Вилоятда шаҳар ва туман 

ҳокимликлари сони 14 та бўлиб, уларда жами 354 нафар бошқарув 

ходимлари фаолият кўрсатиб келмоқда. 

Вилоят ҳокимлигида комплаенс тизимининг жорий этилиши ҳокимлик 

тизимида коррупцияни барвақт олдини олишга қаратилган профилактик 

чораларни кўриб бориш, ходимлар онгида коррупцияга қарши муросасиз ва 

тоқатсиз муносабатни шакллантириш ҳамда замонавий ва ҳалоллик 

стандартларни жорий этиш орқали коррупциявий ҳолатларни 

минималлаштиришга эришишдан иборат ҳисобланади. 

Шу мақсадда, бўлимнинг иш фаолияти ҳар ярим йилликка 

мўлжалланган иш режалари асосида самарали ташкил этишга, коррупцияга 

қарши курашишга қаратилган Давлат дастурлари ва “Йўл харита”ларида 

белгиланган вазифа ва тадбирларни ўз муддатида ва сифатли бажарилишига 

асосий эътибор қаратилди.  

Вилоят ҳокимлигининг барча гуруҳ ва котибиятлари томонидан  

2023 йил 12 ойида коррупцияга қарши курашиш бўйича тадбирларда фаол 

иштирок этдилар. Натижада ҳисобот дарида бошқарув аппарати ходимлари 

томонидан бирон-бир коррупциявий ҳуқуқбузарлик ва жиноятлар содир 

этилмади.  

II. Вилоят ҳокимининг 2022 йил 7 февралдаги “Наманган вилояти 

ҳокимлиги марказий аппарати ҳамда шаҳар ва туманлар ҳокимликларида 

коррупцияга қарши курашиш бўйича чора-тадбирларни амалга оширишга 

қаратилган ички идоравий ҳужжатларни тасдиқлаш тўғрисида”ги 11-6-0-

F/22-сонли фармойиши билан:  

1) Наманган вилояти ҳокимлиги ҳамда шаҳар ва туманлар 

ҳокимликлари ходимларининг Одоб-ахлоқ қоидалари; 

2) Наманган вилояти ҳокимлигининг коррупцияга қарши курашиш 

бўйича Сиѐсати; 

3) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликларида коррупциявий хавф-

хатарларни баҳолаш Услубиѐти; 

4) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликларида манфаатлар тўқнашувини 

бошқариш бўйича Низом; 

5) Наманган вилояти ҳокимлигига алоқа каналлари орқали 

коррупциявий хатти-ҳаракатлар тўғрисида келиб тушган хабарларни қабул 

қилиш ва кўриб чиқиш Регламенти; 

6) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликлари ходимларининг этика ва 



коррупцияга қарши курашиш соҳасида ўқитилишини ташкил қилиш бўйича 

Йўриқнома; 

7) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликларида контрагентларни 

текширишга оид Йўриқнома; 

8) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликларига ишга қабул қилинаѐтган 

номзодларни текшириш бўйича Йўриқнома; 

9) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликларида Коррупцияга қарши 

тартиб-таомилларнинг самарадорлигини мониторинг ва назорат қилиш 

Услубиѐти; 

10) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликларида коррупцияга қарши кураш 

тизимининг ҳолати тўғрисидаги ҳисоботни шакллантириш ва тақдим этиш 

бўйича Низом; 

11) Наманган вилояти ҳокимлиги марказий аппарати таркибий 

бўлинмалари, шаҳар ва туманлар ҳокимликлари ходимларининг 

коррупциявий хатти-харакатлари ва одоб-аҳлоқ қоидаларини бузиш 

ҳолатлари устидан хизмат текширувлари ўтказиш бўйича Регламент; 

12) Вилоят ҳокимининг 2022 йил 6 сентябрдаги 136-6-0-F/22-сон 

фармойиши билан “Вилоят ҳокимлиги, шаҳар ва туман ҳокимликлари ҳамда 

вилоят ҳокимлигига бўйсунувчи муассасаларда давлат харидларини ўтказиш 

тўғрисида”ги Низом тасдиқланган. 

Шунингдек, Ўзбекистон Республикаси Коррупцияга қарши курашиш 

агентлигининг 2022 йил 7 сентябрдаги 03-07/4043-сон хатига асосан вилоят 

ҳокимининг 2022 йил 19 сентябрдаги “Коррупциявий хавф-хатарларни 

бартараф этиш механизмларини такомиллаштириш тўғрисида”ги 587-6-0-

Q/22-сон қарори билан вилоят ҳокимлиги, давлат улуши 50 фоиздан юқори 

ташкилотлар (вилоят ҳокимлигининг “Капитал қурилиш соҳасида буюртмачи 

хизмати” давлат унитар корхонаси, вилоят ҳокимлигининг “Электрон 

ҳокимият”ни ривожлантириш маркази, шаҳар ва туман ҳокимликлари) 

фаолиятида коррупциявий хавф-хатарларни аниқлаш ва баҳолаш Услубиѐти 

қайта тасдиқланди. 

Юқоридаги 12 та коррупцияга қарши ички идоравий ҳужжатлар 

талаблари вилоят ҳокимлигининг барча ходимларига таништирилди ҳамда  

вилоят ҳокимлигининг “Капитал қурилиш соҳасида буюртмачи хизмати” 

ДУК ҳамда вилоят ҳокимлигининг “Электрон ҳокимият”ни ривожлантириш 

маркази ҳамда шаҳар ва туман ҳокимликлари ходимлари эътиборига 

етказилган.   



III. Вилоят ҳокимлигининг 2022 йил 21 январдаги 5-6-0-F/22-сон 

фармойишига асосан вилоят ҳокимлигининг барча бошқарув ходимларининг 

функция ва вазифаларидаги коррупциявий хавф-хатарларни дастлабки 

баҳолаш ўтказиш белгиланди. 

2023 йил 14 сентябрда дастлабки баҳолаш жараѐнида вилоят 

ҳокимлиги бошқарув аппарати барча ходимлари ва уларнинг қонунчилик 

ҳужжатларида белгилаб қўйилган жами 198 та функция ва вазифалари таҳлил 

қилиниб, коррупция хавф-хатари мавжудлиги баҳолаб чиқилди ва 

коррупциявий хавф-хатарлар бирлашган харитаси ишлаб чиқилди. 

Тасдиқланган харитага кўра, 9 та лавозимда жами 11 та функция ва вазифада 

коррупция хавф-хатари юқори, 13 тасида ўрта ва 174 тасида паст эканлиги 

маълум бўлди. 

Мазкур функция ва вазифалардаги коррупция хавф-хатарини бартараф 

этиш мақсадида, коррупцияга энг кўп мойил бўлган лавозимлар рўйхати 

шакллантирилди ва келгусида коррупциявий хавф-хатарларни 

минималлаштириш бўйича вилоят ҳокимлигининг коррупцияга қарши 

курашиш чора-тадбирлар дастури (йўл харитаси) ишлаб чиқилиб, 

тасдиқланди. 

IV. Манфаатлар тўқнашувини тартибга солиш   

Вилоят ҳокимлигида манфаатлар тўқнашуви декларацияланган ва 

тартибга солинган бўлиб, барча ходимлар йиллик декларация тўлдирганлар, 

янги ишга қабул қилинган ходимлар ишга қабул қилинганда манфаатлар 

тўқнашуви ҳолатлари мавжуд ѐки мавжуд эмаслиги бўйича декларацияни 

тўлдирганлар. 

Ходимлар томонидан 2023 йил 12 ойи давомида тўлдирилган 

манфаатлар тўқнашуви бўйича декларациялар таҳлил қилинганда, вилоят 

хокимлигида манфаатлар тўқнашуви ҳолатлари ѐки уларни келтириб 

чиқарувчи омиллар аниқланмади.  

Коррупцияга қарши қоидаларни Ҳокимлик шартномаларига 

киритиш   

2023 йилнинг 12 ойида коррупцияга қарши қоидаларни вилоят 

ҳокимлигининг хўжалик шартномаларига тўлиқ киритилган ва вилоят 

ҳокимлиги билан шартномавий муносабатларга киришувчи тадбиркорлик 

субъектлари ва ягона етказиб берувчилар (контрагентлар) томонидан 

коррупцияга қарши қоидаларни шартномаларга киритишни рад этиш 

ҳолатлари бўлмаган. 

Ҳисобот даврида вилоят ҳокимлиги тизимида контрагент томонидан 

коррупцияга қарши қоидалар бузилиши ҳолатлари содир этилмаганлиги 

сабабли шартномалар бекор қилинмаган. 

 



Контрагентларни текшириш 

Ҳисобот даврида вилоят ҳокимлигида контрагентларни текшириш 

бўйича алоҳида реестр юритилган бўлиб, улар устидан 100 та текширувлар 

ўтказилган, уларнинг фаолияти блокланмаганлиги, чекловлар 

ўрнатилмаганлиги, харид жараѐнларида иштирок этишга 97 та ижобий, 

келгусида манфаатлар тўқнашуви (афиллинганлик) ҳолатларини келтириб 

чиқариши сабабли 3 та салбий хулосалар берилиб, харид жараѐнларида 

иштирок этишдан четалаштирилган. 

Ишга номзодларни текшириш 

Ҳисобот даврида вилоят ҳокимлигида вилоят ҳокимлигида 

номзодларни текшириш бўйича алоҳида реестр юритилган бўлиб, 5 нафар 

штат бирлигига Давлат хизматини ривожлантириш агентлиги вилоят 

филиали билан ҳамкорликда очиқ мустақил танлов эълон қилиниб, танлов 

якуни бўйича танлов ғолиблари билан ишга қабул қилиш бўйича меҳнат 

шартномалари тузилди.  

V. Вилоят ҳокимлигида коррупцияга қарши курашиш масалалари 

бўйича барча ходимлар учун вилоят ҳокимлигининг коррупцияга қарши ички 

назорат бўлими томонидан ҳар ҳафтанинг жума кунлари сиѐсий ўқиш 

(маърифат соати) тадбирлари доирасида семинар ва учрашувларда 

кўргазмали (презентация) маърузалар билан фаол иштирок этиб борилди. 

Жумладан, Давлат хизматчиларининг коррупцияга қарши курашиш 

борасидаги билимларини хорижий тажрибаларни пухта ўрганган ҳолда 

доимий ошириб бориш амалиѐти йўлга қўйилди.  

Шу билан биргаликда, коррупцияга энг кўп мойил бўлган 

лавозимларда ишлаѐтган бошқарув ходимлари учун “Давлат хизматчилари 

онгига “Ҳалоллик вакцинаси”ни сингдириш, коррупциявий хавф-хатарлар: 

стратегик ечим ва муаммолар” ҳамда “Маҳаллий ижро ҳокимликларида 

сақланиб қолаѐтган коррупциявий хавф-хатарлар: контрагентларни 

текшириш” мавзуларида умумий ва махсус ўқитишлар бевосита 100 фоиз 

ўқитилиши таъминланди, ўқитишлар давомида коррупцияга қарши 

муросасиз муносабатни ифодаловчи 22 турдаги тарқатмалар тарқатилиб, 

коррупцияга қарши курашиш масалалари бўйича сўровномалар ўтказиш 

амалиѐти йўлга қўйилди.    

Ҳокимликлар фаолияти ва иш юритуви шаффофлигини таъминлаш, 

давлат ҳокимияти ва бошқарув органлари тизимида коррупция, бошқа 

ҳуқуқбузарликларни содир этилишини олдини олиш мақсадида, “E-qaror” 

электрон тизими орқали ҳеч қандай қоғозбозликларсиз электрон 

кўринишдаги қарорларни қабул қилиш амалиѐти йўлга қўйилди. Эндиликда 

чиқарилаѐтган қарорларни тўғридан-тўғри “E-qaror.gov.uz” тизими орқали 

кенг жамоатчилик бемалол кузатиб бориш имконияти яратилган. 



Шу билан бирга, вилоят, шаҳар ва туман ҳокимликларида соҳани 

рақамлаштириш ва коррупция хавфини камайтириш мақсадида, “E-nazorat” 

ва “Collective.uz” электрон дастури жорий этилган бўлиб, ушбу электрон 

дастурлар орқали барча хат ва хабарлар, шунингдек, жисмоний ва юридик 

шахсларнинг мурожаатлари ижроси алоҳида назоратга олиниб, барча 

ходимларнинг хизмат компьютерларига ўрнатилган.  

VI. Ҳисобот даврида Наманган вилояти ҳокимлигида 2023 йил 12 ойи 

давомида алоқа каналлари орқали ходимларнинг коррупциявий  

хатти-харакатлари, манфаатлар тўқнашуви, коррупцияга қарши бошқа 

қонунбузарликлар билан боғлиқ коррупцияга оид 1 та хабар келиб тушган. 

Жумладан, Учқўрғон тумани “Ёписхон” МФЙ, Гулхан кўчаси 42-уйда 

яшовчи фуқаро М.Бозорова вилоят ҳокимлигининг ишонч телефонига 

қўнғироқ қилиб, Учқўрғон тумани ҳокимлигининг “Сирожиддин” исмли 

масъул ходими хатти-ҳаракатлари тўғрилиги ва қонунийлиги юзасидан 

қилган мурожаати юзасидан ўтказилган хизмат текширувида мурожаат 

муаллифи “Сирожиддин” исмли масъул ходими деб қайд этилган шахс 

Учқўрғон тумани ҳокимлигининг бола ҳуқуқларини ҳимоя қилиш шўъбаси 

бош мутахассиси лавозимида ишловчи Мўминов Сирожиддин Сахобиддин 

ўғли эканлиги, С.Мўминов мурожаат муаллифи М.Бозоровани васийлигидаги 

Собиржонов Хуршидбекни олий таълим муассасасига ўқишга киритишга 

қизиқтирганлиги ва бунинг учун Тошкент шаҳрига бориб келишга ва ўқишга 

киритишга маълум бир харажатлар қилинишига шаъма қилганлиги 

аниқланди. 

Ўтказилган хизмат текшируви якуни бўйича, коррупция ва 

таъмагирлик ҳолатларини барвақт олдини олиш чоралари кўирилиб, 

Учқўрғон тумани ҳокимининг 2023 йил 25 октябрдаги 376-6-87-Q/23-сон 

қарори билан туман ҳокимлигининг бола ҳуқуқларини ҳимоя қилиш шўъбаси 

бош мутахассиси Мўминов Сирожиддин Сахобиддин ўғли эгаллаб турган 

лавозимидан озод этилди. 

VII. Идоравий коррупцияга қарши тизим тизимининг актуаллиги ва 

унинг қонунчилик талаблари, шу жумладан, халқаро стандартлар 

талабларига мувофиқлиги мониторинги бўйича вилоят ҳокимлигининг Одоб 

ахлоқ қоидалари ва  коррупцияга қарши курашиш Сиѐсати талабларига риоя 

этилиши юзасидан мониторинглар ўтказилиб келинмоқда.  

Амалиѐтда бугунги кунда Давлат хизматини ривожлантириш агентлиги 

ҳудудий филиалларида очиқ мустақил танлов ўтказиш йўли билан якунда 

суҳбатга борган Қорақалпоғистон Республикаси Мактабгача таълим 

вазирлиги, вилоят ва Тошкент шаҳар мактабгача таълим бошқармалари, 

мактабгача таълим туман (шаҳар) бўлимлари раҳбарлари маҳаллий давлат 

ҳокимият органлари (ҳокимлар) билан келишилмасдан, лавозимга 



тайинланмоқда. Бу эса, ушбу қарор талабларига риоя этилмаѐтганлиги, ҳеч 

қандай келишувларсиз, вазир буйруғи билан тўғридан-тўғри лавозимга 

тайинланиши жойлардаги ҳокимликлар томонидан турли эътирозларга сабаб 

бўлмоқда. Ушбу ҳолат соҳада коррупция хавфини юқорилигини сақлаб 

қолаѐтганлиги сабабли, Ўзбекистон Республикасининг “Коррупцияга қарши 

курашиш тўғрисида”ги Қонуни талабларига риоя этилиши бўйича ўтказилган 

мониторингда Ўзбекистон Республикаси Президентининг “Мактабгача 

таълим тизимини бошқаришни такомиллаштириш чора-тадбирлари 

тўғрисида” 2018 йил 30 сентябрдаги ПҚ–3955-сон қарори 3-бандига 

ўзгартириш киритиш бўйича таклифлар ишлаб чиқиш зарур деб ҳисобланди 

ҳамда қонунчиликни такомиллаштириш бўйича таклифлар ишлаб чиқилиб, 

Агентликка кўриб чиқиш учун киритилди. 

ОАВ мониторинги бўйича ҳам доимий мониторинг йўлга 

қўйилган. 

Коррупцияга қарши дастурлар, йўл хариталари ижроси устидан назорат 

бўйича “Давлатобод туманини коррупциядан ҳоли ҳудудга айлантириш” 

дастури ижроси назоратга олинган.  

Жумладан, Ўзбекистон Республикаси Коррупцияга қарши курашиш 

миллий кенгаши мажлисининг 2023 йил 23 августдаги 10-сонли баѐни  

4-иловаси 15-банди (Давлатобод ва Қарши туманларида “Коррупциясиз 

ҳудуд” лойиҳаси доирасида бажарилган ишларни кенг жамоатчилик ва 

оммавий ахборот воситалари иштирокида муҳокама қилиш) ижросини 

таъминлаш мақсадида, 2023 йил 28 ноябрь куни вилоятдаги барча оммавий 

ахборот воситалари вакиллари ҳамда журналист ва блогерлар иштирокида  

Давлатобод тумани ҳокимлиги биносида матбуот анжумани ташкил этилди. 

Ҳар йили Давлатобод туманида “Коррупциясиз ҳудуд” лойиҳаси 

доирасида Коррупцияга қарши курашиш агентлиги ва Наманган вилояти 

ҳокимлиги ўртасида “Йўл харитаси” тасдиқланиб (16 банддан иборат 40 та 

кичик бандларни қамраб олган), унда белгиланган топшириқ ва вазифалар 

ижросини таъминлаш мақсадида, туман сектор раҳбарлари бошчилигида 

ишчи гуруҳлар ташкил этилиб, асосий эътибор – туманда коррупция 

ҳолатларини барвақт олдини олиш, коррупцияга шарт-шароит яратувчи 

омилларни аниқлаб, уларни ўз вақтида бартараф этишга қаратилди. 

Бу йилга мўлжалланган “Йўл харитаси” жорий йил бошида аҳолининг 

ҳамда туманда жойлашган корхона ва ташкилотлар раҳбар ва ходимларининг 

фикр-мулоҳазалари ва таклифлари инобатга олинган ҳолда 

шакллантирилгани, унинг халқчил бўлгани, мунтазам равишда Агентлик 

томонидан амалий кўмак ва услубий тавсиялар бериб борилгани самарали 

натижага эришилишига хизмат қилди.  



Хусусан, матбуот анжуманида Сектор раҳбарларининг берган 

ҳисоботларидан маълум бўлишича, кўрилган чора-тадбирлар натижасида 

туманда коррупциявий жиноятлар сони ўтган йилнинг (2022 йилда 6 та) шу 

даврига нисбатан 3 та қайд этилиб, 50 фоизга камайишига эришилгани, 

молиявий профилактика тадбирлари натижасида бюджет ташкилотларида 

молиявий хато ва камчиликлар барвақт аниқланиб, қарийб 600 млн. сўм 

миқдоридаги бюджет маблағлари нотўғри сарфланиши олдин олинди. 

Матбуот анжумани якунида журналист ва блогерлар томонидан 

ўзларининг қизиқтирган саволларига жавоблар олишди. 

Мазкур тадбирни маҳаллий ва республика марказий телеканаллари 

орқали кенг ѐритилиши белгиланган. 

Бундан ташқари, жорий йилда “Йўл харита” ижроси бўйича 

белгиланган тадбирларни ўз муддатида бажарилиши устидан жамоатчилик 

назорати ўрнатилди.  

Хусусан, туман ҳокимининг 2023 йил 8 майдаги “Давлатобод туман 

ҳокимлиги ҳузуридаги жамоатчилик кенгашининг фаолиятини ташкил этиш 

тўғрисида”ги 99-6-219-Қ/23-сонли қарори қабул қилиниб, ушбу қарор билан 

туман ҳокимлиги ҳузуридаги Жамоатчилик кенгаши тўғрисидаги низом ва  

11 кишидан иборат Жамоатчилик кенгаши тузилди. Ушбу жамоатчилик 

кенгаши томонидан ҳар чоракда тегишли ташкилот ва сектор раҳбарларнинг 

мазкур йўналишда олиб бораѐтган ишлари юзасидан ҳисобот эшитуви йўлга 

қўйилди.  

Тарғибот йўналишида, шу жумладан, Давлатобод тумани ҳудудидаги 

“Орзу”, “Нуробод”, “Гулшан”, “Мустақиллик”, “Порлоқ”, “Халқлар 

Дўстлиги”, “Тўқувчи”, “Давлатобод”, “Истиқлол” ва “Ирвадон” МФЙлардаги  

аҳоли гавжум жойларга ва бошқа кўзга кўринарли масканларга коррупцияга 

қарши курашишни тарғиб қилувчи кўргазмали баннерлар ўрнатилди. 

Тумандаги “Истиқлол”, “Мустақиллик” ва “Порлоқ” МФЙларида жойлашган 

марказий чорраҳаларда жойлашган “Лед” мониторли экранларга коррупцияга 

қарши курашиш билан боғлиқ видео роликлар жойлаштирилиб, ҳар куни 

белгиланган муддатларда эълон қилиб борилди. 

Давлатобод туманида жойлашган туман ҳокимлиги, туман 

прокуратураси, Халқ қабулхонаси, туман ИИБ ва Адлия бўлимида 

фуқароларни қабул қилиш намунавий хоналари ташкил этилиб, ушбу 

хоналар кузатув мосламалари билан жиҳозланди. 

Жорий йил 5 май куни тумандаги 56-сонли умумтаълим мактабида 

таълим муассасаларининг 8-11-синф ўқувчилари ўртасида “Коррупцияга 

қарши биргаликда курашамиз” мавзусида иншолар танловининг ўтказилиб, 

унда 368 нафар ўқувчилар иштирок этдилар.  



Танлов якунига кўра 72-мактабнинг 11-А синф ўқувчиси 

М.Собирхонова 1-ўринни, 58-ИДУМнинг 9-Ҳ синф ўқувчиси С.Бабаев 2-

ўринни, 42-мактабнинг  9-А синф ўқувчиси Г.Хасанова 3-ўринни қўлга 

киритиб, ташкилотчиларнинг “Диплом” ва эсдалик совғалари билан 

тақдирланди. 

Халқ депутатлари туман Кенгашининг 2023 йил 11 август куни 

ўтказилган 34-сессиясида Давлатобод тумани прокурорининг “Коррупциясиз 

ҳудуд” лойиҳаси доирасида амалга оширилган ишлар юзасидан ҳисоботини 

эшитиш тўғрисида масала кўриб чиқилган тегишли қарори сонли қарор қабул 

қилинган. 

Туман ҳокимлиги, туман прокуратураси, Халқ қабулхонаси, туман ИИБ 

ва Адлия бўлимида фуқароларни қабул қилиш намунавий хоналари ташкил 

этилиб, ушбу хоналар кузатув мосламалари билан жиҳозланган. Давлат 

харидлари соҳасида Коррупция ва манфаатлар тўқнашувини олдини олиш 

мақсадида соҳада очиқлик ва шаффофликка алоҳида эътибор қаратилди. 

Тумандаги буюртмачилар томонидан давлат харидлари бўйича берилган 

эълонлар мунтазам мониторинг қилинмоқда. 

 Давлатобод туман ички ишлар бўлими ҳисобида 34 та профилактика 

инспекторлари фаолият кўрсатиб келаѐтган бўлиб, уларнинг барчаси 

электрон тартибда хизмат олиб бориши учун планшетлар билан 

таъминланган, ҳозирда уларни “Body” камера билан таъминлаш чоралари 

кўрилмоқда. 

“Наманган” халқаро аэропортида Аксилкоррупция ойлиги доирасида 

“Очиқ эшиклар куни” тадбири ташкил қилиниб, коррупцияга қарши 

курашиш ва унинг олдини олиш бўйича қабул қилинаѐтган ҳужжатлар, 

коррупциявий хавф-хатарларни бартараф этиш механизмларини 

такомиллаштириш борасида амалга оширилаѐтган ишлар хусусида батафсил 

ахборот берилиб, мавзуга оид видео-роликлар намойиш этилди. 
 

Лойиҳа доирасида эришилган ижобий натижалар: 
 

Лойиҳа доирасида коррупцияга қарши курашиш борасида олиб 

борилган ташкилий ва амалий чора-тадбирлар ўзининг ижобий 

натижаларини бермоқда. 

Хусусан, туман ҳудудида 2022 йилда 6 та коррупциявий жиноятлар 

содир этилган бўлса, 2023 йил 11 ойида ушбу турдаги жиноятлар сони 3 тани 

ташкил қилган, яъни кўрилган чора-тадбирлар натижасида туманда содир 

этилган коррупциявий жиноятлар сони 50 фоизга камайишига эришилган. 

Шунингдек, молиявий профилактика тадбирлари натижасида бюджет 

ташкилотларида молиявий хато ва камчиликлар барвақт аниқланиб, қарийб 



600 млн. сўм миқдоридаги бюджет маблағлари нотўғри сарфланишининг 

олди олинган. 

Сўнгги икки йилда ижтимоий  тармоқларда Давлатобод туманидаги 

давлат ташкилотлари ва идораларининг мансабдор шахслари  

хатти-ҳаракатлари (ҳаракатсизлиги) устидан постлар чиқмаган.  

Давлатобод туманида коррупциявий хатти-ҳаракатларга оид 

мурожаатлар сони 85 фоизга камайишга эришилган (2022 йилда 16 та, 2023 

йилда 3 та). 

Аҳоли ўртасида ўтказилган ижтимоий сўровномада иштирок этган 

респондентларнинг 66 фоизи “Давлатобод тумани ҳудудидаги давлат  

ташкилот  ва идораларида коррупция ҳолатларига дуч келганмисиз?” деган 

саволга “Йўқ” деб жавоб беришган бўлса, респондентларнинг 88 фоизи 

Давлатобод тумани ҳудудида тасдиқланган “Йўл харита”лари асосида 

коррупцияга қарши курашиш борасида олиб борилаѐтган ишларни ижобий 

баҳолаган. 

Ҳокимликдаги коррупцияга қарши талаблар ва тартиб-таомилларга 

риоя этилиши устидан назорат йўналишида ҳам тадбирлар олиб борилмоқда.  

VIII. Наманган вилояти ҳокимлигида 2023 йил 12 ойи давомида 

коррупцияга қарши курашишга оид қонунчилик ва ички идоравий талаблар 

ҳокимлик ходимлари томонидан бузилмаган. 

IX. Вилоят ҳокимлиги коррупцияга қарши ички назорат бўлими 

томонидан 2023 йилнинг 12 ойида комплаенс назорат механизмларини 

жорий этиш бўйича, хусусан коррупцияга қарши ички идоравий ҳужжатлар 

ўз вақтида тўлиқ жорий этилган ва барча ходимлар эътиборига етказилган. 

Барча ходимларнинг онгида коррупцияга қарши муросасиз муносабат 

шакллантирилган ҳамда қониқарли натижаларга эришилган.  

Ички назорат тузилмаси томонидан олиб борилган шунча профилактик 

тадбирларга қарамасдан, 2023 йилнинг 12 ойи давомида 1 нафар (Уйчи 

тумани) ҳокимлик ходимига нисбатан 1 та жиноят иши қўзғатилган: 

1. Уйчи тумани Иттифоқ МФЙ Машъал кўчаси 4-уйда яшовчи, Уйчи 

туманидаги “Машхура Илғор” фермер хўжалиги раҳбари, судланмаган, 1983 

йилда туғилган Бозорбаев Жахонгир Собиржанович шу йил 18 февраль куни 

ДХХ вилоят бошқармасига ариза билан мурожаат қилиб, Чортоқ тумани 

Саркор МФЙ Миртемир кўчаси 33-уйда яшовчи, Уйчи туман ҳокимлиги 

юрисконсульти, судланмаган, 1980 йилда туғилган Иномшаев Носиржон 

Аъзамович уни ишончига кириб, “Машхура Илғор” фермер хўжалигига 

тегишли ер майдонини Уйчи тумани ҳокимлиги балансига олиб қўймаслик 

масаласини, Учқўрғон туман иқтисодий судида ишловчи танишлари орқали 

ҳал қилиб беришини айтиб, алдаб, эвазига 5.000 АҚШ долларини талаб 

қилаѐтганлигини маълум қилиб, чора кўришни сўраган. 



Вилоят прокуратураси ва ДХХ вилоят бошқармаси ходимлари 

томонидан хамкорликда ўтказилган тезкор тадбир давомида, Н.Иномшаев 

Чортоқ тумани Саркор МФЙ Уйчи кўчасида Ж.Бозорбоев бошқарувидаги 

Кобалт русумли 50K 919 QA давлат рақам белгили автомашинасида 5.000 

АҚШ долларини олган вақтида ушланган. 

Ушбу ҳолат бўйича вилоят прокуратураси томонидан 2023 йил 19 

февраль куни Ўз.Р ЖКнинг 168-моддаси 3-қисми ва 28,211-моддаси 1-қисми 

билан 140022/2023-10-сонли жиноят иши қўзғатилган. Дастлабки тергов 

ҳаракатлари якунланиб, суднинг тегишли ҳукми чиқарилган. 

X. Вилоят ҳокимлиги фаолиятида коррупцияга қарши ички назорат 

тузилмаси фаолиятини самарали ташкил қилишда айрим муаммолар 

мавжуд: 

1. Барча соҳаларда амалга оширилаѐтган рақамлаштириш жараѐнлари 

изчил давом эттирилаѐтган бўлсада, уларни ўзаро бир бири билан тўлиқ 

интеграция қилинмаганлиги, номзодларни текширишда ва маълумотларни 

олишда қийинчиликлар туғдирмоқда (Масалан, ЯММДТ дастурига Ички 

ишлар вазирлигининг судланмаганлик ҳолатини текшириш базаси 

интеграция қилинмаган); 

2. Контрагентларни текширишда https://xt-xarid.uz сайтидаги 

Ўзбекистон Республикаси Молия вазирлиги томонидан юритиладиган 

Инсофсиз ижрочилар реестрини мунтазам равишда янгилаб турилмаслиги;  

  3. Баҳолаш жараѐнида раҳбар ва ходимларнинг вазифа ва 

функцияларида коррупциявий хавф-хатарлар бўлмасада, улар кўпинча ўз 

функцияси ва ваколатларига кирмайдиган (ЖКнинг 168-моддаси, 206-

моддаси) коррупциявий жиноятлар содир этаѐтганликлари 

кузатилаѐтганлиги; 

4. Вилоят ҳокимлиги бошқарув аппаратида 1 нафар комплаенс назорат 

штати бўлиб, қуйи тизимлар (шаҳар ва туман ҳокимликлари, вилоят 

ҳокимлигининг тизим ташкилотлари)да ишловчи ходимларни тўлиқ қамраб 

олиш мақсадида, маъмурий ислоҳотлар жараѐнларида қўшимча 1 нафар бош 

мутахассис штатини жорий этиш мақсадга мувофиқ, деб ҳисоблаймиз. 

5. Бугунги кунда Қорақалпоғистон Республикаси Вазирлар Кенгаши ва 

вилоятлар ҳокимликларида фаолият юритиб келаѐтган коррупцияга қарши 

ички назорат тузилмалари ходимларининг ойлик иш ҳақлари ўртача  

2,5-3 млн. сўмни ташкил этиб, вазирлик ва идораларнинг мазкур лавозимда 

фаолият кўрсатувчи ходимлари иш ҳақисига нисбатан анча паст кўрсаткични 

ташкил этади.  

 Бу эса ўз навбатида, маҳаллий ижро ҳокимликлари тизимида комплаенс 

назорати ходимлари иш самарадорлигига салбий таъсир кўрсатмоқда.  



Уларнинг меҳнатига ҳақ тўлаш, моддий ва ижтимоий қўллаб-

қувватлаш мақсадида Агентлик директорининг буйруғи ѐки кўрсатма хати 

лойиҳасини ишлаб чиқиш ва қабул қилиш зарур, деб ҳисоблаймиз: 

Шу билан бирга, барча соҳаларда амалга оширилаѐтган 

рақамлаштириш жараѐнларини изчил давом эттириш, уларни ўзаро 

интеграция қилиш имкониятларини яратиш зарур, деб ҳисоблаймиз. 

  

 

 

               Вилоят ҳокими              Ш. Абдуразаков 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ижрочи: Д.Эрматов  

Тел: 69-227-12-08 


